
20 Yanvar- milli qürur günümüz

Azad yaşamağa, azadlıq 
uğunda hər gün, hər saat ölümə 
getməyə hazır olanlar layiqdir­
lər! 70 il müstəqillik arzusunu 
qəlbinin ən dərin guşələrində 
hifz edərək saxlayan, azadlığa 
çıxmağa imkan yaranan kimi 
ayağa qalxan Azərbaycan xalqı 
bunu 20 yanvar gecəsi öz əməl, 
tökülən al qanı ilə sübuta yetir­
di.

Zirehli texnika ilə canlı insanlar, 
avtomat və pulemiyotlarla əliyalın 
paytaxt sakinləri qarşı-qarşıya da­
yanmışdılar o müdhiş gecədə. 
Heç kim geri çəkilmək istəmirdi. 
Nə imperiya təkkəbürünü qoruyub 
saxlamağa, super dövləti hifz et­
məyə çalışan sovet ordusunun er­
mənilərdən təşkil edilmiş cəza 
dəstələri, nə də azadlıq arzusu ilə 
küçə və meydanlara axışan dinc 
əhali! Gözlərini qan örtmüş beyni 
dumanlı əsgərlər qarşılarına çıxan 
heç kimə fərq qoymadan atəş açır, 
evlərin pəncərələrini, avtobus və 
minik avtomobillərini, hətta yaralı­
ları xəstəxanalara aparmağa çalı­
şan təciii tibbi yardım maşınlarını 
və həkimləri belə atəşə tuturdular. 
Bakının küçələrində cövlan edən 
tanklar və ZTR-lər qarşısına çıxan 
nəqliyyat vasitələrini əzib keçirdi­
lər. Azadlığa çıxmaq istəyən xalqa 
qarşı bu kin və qəzəb hardan ya­
ranmışdı, bilmək olmurdu. İmperi­
ya ordusu sanki Bakını dağıdıb 
partlatmaq, bir nəfər olsun belə 
canlı insan sağ buraxmaq niyyə­
tində deyildi.

Adama hərdən elə gəlir ki, bu 
müdhiş hadisələr dünən, srağa­
gün baş verib. İnsanları səksəkə­
yə salan güllə vıyıltıları, tank, mər­
mi səsləri haqqında düşünəndə 
bir daha qanlı faciənin səbəbkar­
larına lənətlər yağdırırıq.

Hələ ötən əsrin 80-ci illərindən 
başlanan azadlıq mübarizəsinin 
1990-cı ildə daha geniş vüsət al­

masından qorxuya düşən imperi­
ya rəhbərləri həm Azərbaycana, 
həm də digər ittifaq respublikaları­
na “dərs vermək” qərarına gəldilər. 
Heç kəs inanmazdı ki, sovet ordu­
su öz vətəndaşlarına atəş açar. 
Amma bu baş verdi. Yanvarın 20- 
də sovet ordusunun bu vəhşiliklə­
rinə də şahid olduq. Şəhərə daxil 
olan tanklar insanları əzib keçdi, 
binalar, avtobuslar, təcili yardım 
maşınları onların hədəfinə çevril­
di. O qanlı-qadalı gecədə yüzlərlə 
günahsız adam həlak oldu. Ö təh­
lükəli günlərdə xalq öz azadlıq şə-' 
hidlərini çiyinlərdə son mənzilə 
yola saldı. Küçələr, Şəhidlər Xiya­
banı qırmızı qərənfillərə qərəq 
edildi.

Əslində başımıza gətirilən 20 
yanvar faciəsi zülmə və haqsızlığa 
yumruq göstərən bir xalqın hayqır- 
tısı idi. Keçmiş ittifaq rəhbərliyi 
isə'azadlığa, müstəqilliyə can atan 
xalqın haqq səsini boğmağa çalı­
şırdı. Silahlanmış ordu bölmələrini 
ölkəmizin paytaxtına yeridən im­
periya başçıları xalqımızın azad­
lıqsevər övladlarını qətlə yetirsələr 
də, məqsədlərinə çata bilmədilər. 
Əksinə, bu hadisələr xalqımızın 
azadlığa, müstəqilliyə qovuçması- 
nı daha da sürətləndirdi.

Bu qırğın imperiyanın gözlədiyi 
nəticəni vermədi. İnsanları qoxu- 
dub, çəkindirmək arzuları puça 
çıxdı. Tökülən şəhid qanları insan­
ları daha da birləşdirdi. Müqəddəs 
ideya uğrunda milli birlik, həmrəy­
lik nümayiş etdirən xalqımız, nə­
hayət ki, öz məqsədinə çatdı. 
Müstəqilliyimiz yenidən bərpa 
olundu.

Ulu öndər Heydər Əliyev 20 
yanvar gecəsi baş verənləri qiy­
mətləndirərkən belə demişdi: “Xal­
qımız o günü heç vaxt unutmaya­
caqdır. Çünki o ayrı-ayrı insanlara 
edilən qəsd, təcavüz deyildir, bu 
bütün Azərbaycan xalqına, Azər­
baycan millətinə, Azərbaycan öl­

kəsinə edilən hərbi təcavüz idi və 
bizim xalqımıza qarşı soyqırımı 
idi. B’u təcavüz nəticəsində həlak 
olanlar xalq qəhrəmanlarıdır, onlar 
millətimizin qəhrəmanlarıdır”.
- Doğrudur, xalq qanı və canı ba­

hasına azadlığını qoruyub saxladı, 
mübarizəsini axıradək davam et­
dirdi. Bu dəhşətli faciədən Azər­
baycanın dörd bir tərəfində mü­
qəddəs məkan-Şəhidlər Xiyabanı 
yadigar qaldı. Bu döyüşdə məğlu­
biyyətə uğrayan imperiyasevər 
qüvvələr xalqdan qisas almaq 
üçün Qarabağı hədəf seçdilər. Er­
məni millətçilərini silahlandıraraq 
üstümüzə qısqırdanlar onlara arxa 
durub torpaqlarımızın 20 faizinin 
işğalına nail oldular. 90-cı illərin 
əvvəllərində Azərbaycan xalqı 
özünün ən ağır və ən mürəkkəb 
dövrünü yaşayırdı.

Nəhayət, həmin dövrdə xain 
qonşumuz Ermənistan tərəfindən 
başlanmış 30 illik işğala 2020-ci 
ilin 27 sentyabr tarixindən son qo­
yulmağa başlandı və 2023-cü ilin 
sentyabrında artıq ölkəmizin ərazi 
bütövlüyü və suverenliyi tam tə­

min edilcfi. 70 illik imperiya əsarə­
tindən qurtulmağı bacaran Azər­
baycan xalqı erməni əsarəti altın­
da qalmış torpaqlarımızı da azad 
etməyə qadir olduğunu düşmənə 
və onun və havadarlarına nümayiş 
etdirdi. Bu xalqın qırılmaz irədəyə 
sahib olduğu dost və düşmən gör­
dü.

Ancaq xalqımız həmin günü tək­
cə hüzn kimi yox, həm də qəhrə­
manlıq günü kimi qeyd edir. Doğ­
rudan da, 20 yanvar tarixində kü­
çələr, meydanlar günahsız insan­
ların qanına boyansa da, oğul və 
qızlar sovet ordusunun qəddarlığı, 
amansızlığı ilə üz-üzə dayansa 
da, xalq qorxub geri çəkilmədi, ək­
sinə öz azadlığı uğrurtda mübarizə 

əzmini bütün dünyaya nümayiş et­
dirə bildi.

Azərbaycan Xalqı öz qəhrəman 
övladlarının fədakarlığını yüksək 
qiymətləndirərək hər il 20 Yanvar 
günündə onların xatirəsini dərin 
ehtiramla yad edir. İllər bir-birini 
əvəz edəcək, nəsillər dəyişəcək 
lakin vətən oğullarının xatirəsi 
ürəklərdə əbədi yaşayacaq. İllər 
keçsə də, qəhrəmanlar unudulma­
yacaq. Çünki 20 Yanvar gecəsin­
də azadlığımız uğrunda şəhid 
olanlar igidlikləri ilə adlarını Azər­
baycan tarixinə qızıl hərflərlə yaz­
dılar.

20 yanvar şəhidləri 34 il bundan 
əvvəl axıtdıqları qızıl qanları ilə 
azadlıq arzularını gerçəkləşdirmə­
yə qadir olduqlarını sübuta yetir­
məklə, onları ziyarətə gələn da­
vamçılarına bir örnək oldular. Və­
tən torpaqlarının azad edilməsi 
uğrunda döyüşlərdə həlşk olan şə­
hid qardaşlarımız isə bu yolda ge­
ri çəkilməyəcəklərini bir daha nü­
mayiş etdirdilər. Şəhidlərimizin tö­
külən qanı yerdə qalmadı. Azər­
baycan əsgəri azadlıq və müstə­
qillik yolu ilə sonadək irəlilədi, 
düşməni iti qovan kimi torpaqları­
mızdan qovdu, öz müqəddəs arzu­
suna qovuşdu!

Bu məqamda yadıma böyük ta­
tar şairi Musa Cəlilinin sözləri dü­
şür. “Mən ölümdən qorxmuram. 
Bu, boş söz deyil, birhəqiqətdir. 
Əgər mən sağlığımda faydalı bir iş 
görmüşəmsə, əgər bu haqqı qa­
zanmışamsa, niyə ölümdən qor­
xum? Həyatın əsl mənası budur. 
Elə yaşa ki, öləndən sonra ölmə! 
Əgər Vətən üçün ölmək lazımdır­
sa, qoy belə şərəfli ölüm mənim 
nəsibim olsun”.

Bəxtiyar ƏLİYEV^ 
Azərbaycan Jurnalistlər 

Birliyinin üzvü, 
Naxçıvan Dövlət tarix 
Muzeyinin əməkdaşı

ч


